
 

  

 

 

DFF - MaxCopper 

Manzil: O'ZBEKISTON 

Loyiha identifikator raqami: 56688 

Biznes sektori: Rangli metalldan tayyorlangan buyumlar 

Ishlab chiqarish 

Bildirishnoma turi: Xususiy 

Ekologik toifa: B 

Tasdiqlash sana: 2025-yil 4-noyabr 

Holati: Loyiha imzolandi 

Ingliz tilidagi hujjat e’lon qilingan sana: 2025-yil 4-noyabr 

Axborotdan foydalanish bo‘yicha 

Yo‘riqnomadagi 1.4.2 (iii)-bandga muvofiq: 

“Direktorlar kengashi tasdiqlash vakolatini Bank 

boshqaruviga topshirgan hollarda, YTTB 

tomonidan tasdiqlangan loyihalar bo‘yicha loyiha 

ma’lumotlari (PSD) Bankni tashkil etish 

to‘g‘risidagi bitimning 13-moddasi (iii)-bandiga 

muvofiq tegishli bildirish davri boshida a’zo 

mamlakatlarga oshkor qilinadi.” 

Loyiha tavsifi 

MaxCopper MChJ (“Kompaniya”, “MaxCopper”)ning mis quvurlar ishlab chiqarishni yo‘lga qo‘yish va 

kengaytirish bo‘yicha aylanma mablag‘larga bo‘lgan ehtiyojini moliyalashtirish uchun 10 million 

yevrogacha bo‘lgan katta kafolatli kredit ajratilish. 



 

  

 

Loyiha maqsadlari 

Loyiha kompaniyaning o‘sishi va raqobatbardoshligini oshirishni, zamonaviy mis quvurlar ishlab 

chiqarishni yo‘lga qo‘yish orqali O‘zbekiston sanoatini diversifikatsiyalash, eksport salohiyatini 

kengaytirish va malakali ish o‘rinlarini yaratishga hissa qo‘shishni maqsad qiladi. 

O‘tish davri ta’siri 

ETI bali: 74 

Raqobatbardoshlik: loyiha yuqori darajada markazlashgan mahalliy bozorga yangi xususiy ishlab 

chiqaruvchining kirishini ta’minlaydi va eksportga yo‘naltirilgan o‘sish strategiyasini qo‘llab-quvvatlaydi. 

Inklyuzivlik: loyiha inson kapitalini rivojlantirish va texnik o‘quv dasturlarini joriy etish orqali malaka va 

ishchi kuchi bo‘yicha bo‘shliqlarni bartaraf etishga yordam beradi. 

 

Mijoz haqida ma'lumot 

MAXCOPPER MChJ 

MaxCopper – O‘zbekistondagi mis quvurlar va armatura ishlab chiqarish bo‘yicha yangi tashkil etilgan 

kompaniya. Kompaniya eksportga moslashgan bo‘lib, asosan Turkiya, Yevropa va qo‘shni mamlakatlar 

bozorlari bilan faoliyat olib boradi. 

YTTB moliyalashtirish xulosasi 
YTTB krediti: €10,000,000.00 

Umumiy loyiha qiymati:  
€19,800,000.00 

Qo'shimcha 

YTTB tijorat banklari tomonidan taqdim etilmaydigan moliyalashtirishni taklif etadi, kompaniyani 

yuqori boshqaruv va ishlab chiqarish standartlarini joriy etishga undaydi hamda maqsadli texnik 

yordam orqali kompaniyaning sotuv salohiyatini kuchaytiradi. 



 

  

 

Ekologik va ijtimoiy xulosa 

B toifaga kiritilgan (ESP 2024). Mis quvur ishlab chiqarish zavodini tashkil etishni qo‘llab-quvvatlashga 

oid kapital xarajatlar (capex) va aylanma mablag‘lar (working capital) bilan bog‘liq ekologik va ijtimoiy 

(E&S) xatarlar ushbu loyiha hududiga xos bo‘lib, ular tez va oson kamaytirilishi mumkin. 

Ekologik va ijtimoiy tekshiruv (E&S Due Diligence, ESDD) ichki tartibda o‘tkazilgan bo‘lib, u anketa, 

kompaniya hujjatlari va Ekologik ta’sirni baholash (EIA) hujjatlarini o‘z ichiga oladi. 

Kompaniya yaqinda tashkil etilgani va amaldagi faoliyati yo‘qligi sababli, Ekologik va ijtimoiy harakatlar 

rejasi (ESAP) doirasida "Ekologik va ijtimoiy boshqaruv tizimi (ESMS)"ni joriy etish bo‘yicha bir qator 

majburiyatlarni olgan; bu majburiyatlar Kompaniya bilan kelishilgan. 

Inson resurslari siyosati YTTBning ESR2 talablariga muvofiq ishlab chiqiladi, shuningdek yetkazib 

beruvchilar uchun xulq-atvor kodeksi (Supplier Code of Conduct) doirasida tayyorlanadi. Kompaniya 

turli mehnat xavfsizligi xatarlarini yaxshi tushunadi va "Mehnat va xavfsizlikni boshqarish rejasi 

(H&S)"ini ishlab chiqadi; ushbu reja tarkibida kasbiy sog‘liq va xavfsizlik kiritiladi. H&S rejalarida ishlab 

chiqarishdagi  va jamoaviy sog‘liq va xavfsizlik masalalari inobatga olinadi hamda audit va favqulodda 

vaziyatlarga javob tartiblari nazarda tutiladi. 

Loyiha hududi bo‘yicha Ekologik ta’sirni baholash (EIA) o‘tkazilgan va mahalliy vakolatli organlar 

tomonidan tasdiqlangan; bu yakuniy qurilish loyihasi tasdiqlanishidan oldingi bosqichda amalga 

oshirilgan. Yer uchastkasi bozor bitimi asosida uzoq muddatli ijaraga olingan va ekologik yoki ijtimoiy 

sezgirlik bo‘yicha maxsus salbiy ta’sirlar aniqlanmagan. Korxona induksion pechlardan foydalanadi 

hamda asosiy va yordamchi ishlab chiqarish jarayonlarida resurs samaradorligi choralari, jumladan 

issiqlikni qayta tiklash tizimlarini joriy etadi. Zarali chiqindilarni kamaytirish texnologiyalari qo‘llaniladi 

va ularning ishlashini kuzatish uchun monitoring tizimlari o‘rnatiladi. Korxonadagi ishlab chiqarish 

jarayonlari suvga intensiv tayanmaydi, Kompaniyada chiqindilarni boshqarish rejasi mavjud bo‘lib, u 

chiqindilarni, jumladan mis chiqindilarini qayta ishlashni o‘z ichiga oladi. Faoliyat va Kompaniyaning 

ESMS tizimi, ESAP orqali, "Yevropa Ittifoqining Rangli metall sanoati uchun Eng yaxshi mavjud 

texnologiyalar bo‘yicha ma’lumotnomasi (EU BAT BREF)"ga moslashtiriladi. 

Bank Loyiha monitoringini yillik Ekologik va ijtimoiy hisobotlarni ko‘rib chiqish va zarurat tug‘ilganda 

joyiga tashriflar orqali amalga oshiradi. 

Ekologik baholash 

Parij kelishuviga muvofiqlik  

YTTBning to‘g‘ridan-to‘g‘ri moliyalashtiriladigan investitsiyalar bo‘yicha Parijga muvofiqlik yondashuvi 

qo‘llanilgan holda, loyiha Parij kelishuvining kamaytirish va moslashuv maqsadlariga mos deb topilgan. 

Loyiha birgalikdagi Xalqaro taraqqiyot banklari ro‘yxatida “energiya intensiv bo‘lmagan sanoat” 

toifasida keltirilganligi sababli, kamaytirish maqsadlariga mos keladi. 

Loyihada muhim jismoniy iqlim xatarlari mavjud emas va u milliy moslashuv siyosatlari yoki kengroq 

tizimning iqlim bardoshliligiga zid emas; shu bois moslashuv maqsadlariga ham mos hisoblanadi. 

Ekologik moliyalashtirish ulushi.  
YTTB moliyalashtirishining 0% qismi yashil moliyalashtirish sifatida tasniflanadi. 



 

  

 

 

Texnik hamkorlik va grantlarni moliyalashtirish 

Loyiha doirasida eksport sotuv rejasini qo‘llab-quvvatlash uchun tijorat maslahatchisiga texnik 

hamkorlik ko‘rsatiladi. Loyiha, shuningdek, yuridik ekspertiza bo‘yicha texnik hamkorlik grantidan foyda 

ko‘radi; u Yaponiya–YTTB hamkorlik jamg‘armasi tomonidan qisman moliyalashtirilgan, va Xalqaro 

moliyaviy hisobotlar standarti (IFRS) auditini ham o‘z ichiga oladi. 

Kompaniyaning aloqa ma'lumotlari 

Farhod Muxiddinov 

f.mukhiddinov@aziya-iron-steel.uz 

+998 99 848 08 08 

Yangihayot sanoat zonasi, Toshkent, O‘zbekiston. 

Oʻtish davri nima 
Oʻtish davri taʼsirini baholash boʻyicha YTTB yondashuvi haqidagi qoʻshimcha maʼlumotni mana bu havoladan 
olishingiz mumkin. 

 
Loyihalarda ishtirok etish uchun imkoniyatlar 
Loyihada yoki xaridlarda ishtirok etish uchun mijoz kompaniyaga murojaat qiling. 
 
YTTB bilan (xaridlarga oid bo‘lmagan masalalarda) hamkorlik qilish uchun quyidagi telefon 
yoki elektron pochta orqali bog‘laning: 
Tel: +44 20 7338 7168 
E-manzil: projectenquiries@ebrd.com 
 
Davlat sektoridagi loyihalar uchun YTTB xaridlari sahifasiga oʻting: 
Tel: +44 20 7338 6794 
E-manzil: procurement@ebrd.com 

 
Umumiy maʼlumotlar 
Aniq soʻrovlar YTTB soʻrovlar shaklidan foydalangan holda berilishi mumkin. 

 
Ekologik va ijtimoiy siyosat (ESP) 
 
YTTB o‘zining “ekologik jihatdan masʼul va barqaror rivojlantirish” tashabbusini ilgari surishda Ekologik 
va ijtimoiy siyosat va uning tarkibiy qismi bo‘lgan loyiha talablari (PR) Bank loyihasini amalda qo‘llash 
tartibini belgilab beradi.  ESP va PR tegishli milliy qonunchilik doirasida Bank mijozlarining keng 

https://www.ebrd.com/what-we-do/economic-research-and-data/transition-impact.html
mailto:projectenquiries@ebrd.com
http://www.ebrd.com/pages/workingwithus/procurement.shtml
mailto:procurement@ebrd.com
https://www.ebrd.com/eform/information-request
https://www.ebrd.com/news/publications/policies/environmental-and-social-policy-esp.html
https://www.ebrd.com/news/publications/policies/environmental-and-social-policy-esp.html


 

  

 

jamoatchilikka axborot berishi va maslahatlashishini ta’minlash, shuningdek manfaatdor tomonlarning 
xavotirlari va shikoyatlarini, ayniqsa, ekologik va ijtimoiy muammolarni ko‘rib chiqish va hal qilishga 
yordam beradigan mexanizmni yaratishdagi aniq talablarni o‘z ichiga oladi. Loyihaning ekologik va 
ijtimoiy risklarni va ta’sirining mohiyati va ko‘lamidan kelib chiqqan holda, zarurat tug‘ilganda, YTTB oʻz 
mijozlaridan qo‘shimcha ravishda loyihalarning risklarni va ta’sirlari haqida ma’lumotni oshkor qilishni, 
shuningdek, manfaatdor tomonlar bilan batafsil fikr almashish va muammolar yuzasidan choralar 
ko‘rilishini talab qiladi. 
 
Bu sohada YTTBning tajribasi bo‘yicha qo‘shimcha ma’lumotlar ESPning quyidagi sahifasida keltirilgan. 

 
Ish faoliyatidagi halollik va belgilangan me’yorlarga rioya qilish 
YTTBning muvofiqlik nazorati boshqarmasi (OCCO) Bankda mas’uliyatli boshqaruvga ko‘maklashish bilan 
birga Bank faoliyatining barcha jabhalarida eng yuqori standartlarda ish olib borilishini va barcha jarayonlar 
ilg‘or xalqaro tajribalarga muvofiq bo‘lishini ta’minlaydi. Bankning barcha mijozlari uchun ularning ish 
faoliyatidagi halolligini tekshirishdan maqsad, Bank loyihalari uchun qabul qilinishi mumkin bo‘lmagan 
huquqiy va nufuzga oid risklarga yo‘l qo‘yilmaslikdan iborat. Bank nuqtai nazariga ko‘ra, loyihani dastlabki 
baholash va tasdiqlash bosqichida muammoli jihatlarni aniqlash va ularni bartaraf qilish Bank faoliyati 
nufuziga putur yetkazmaslikning eng samarali vositasidir. OCCO ushbu profilaktika chora-tadbirlarida muhim 
ahamiyatga egaligi bilan birga investitsiya qilinganidan keyingi davrda Bankning nufuziga xavf soladigan 
risklarni nazorat qilishga yordam beradi. 
 
OCCO, shuningdek, YTTB tomonidan moliyalashtirilayotgan loyihalar doirasidagi firibgarlik, korrupsiya va 
lavozimni suiiste’mol qilish bo‘yicha ma’lumotni tekshiruvchi masʼul hisoblanadi. Agar kimningdir Bank ichida 
yoki undan tashqarida firibgarlik yoki korrupsiya holatlari kuzatilayotganligi haqida gumoni bo‘lsa, u 
muvofiqlik nazorati boshqarmasi boshligʻiga bu holat haqida yozma tarzda compliance@ebrd.com electron 
manzili orqali xabar qilishi lozim. Barcha bildirilgan daliliy ma’lumotlar tegishli choralar ko‘rish uchun OCCO 
tomonidan ko’rib chiqiladi. Barcha xabarlar, shu jumladan anonym tarzdagi xabarlar ham tekshirib chiqiladi. 
Bu turdagi xabarlar istalgan tilda, jumladan Bank faoliyat ko‘rsatayotgan mamlakatdagi rasmiy tilda 
tayyorlanishi mumkin. Bunday ma’lumotlar yaxshi niyatni ko‘zlashi maqsadga muvofiqdir. 

 
Axborotdan erkin foydalanish siyosati (AIP) 
2020-yilning 1-yanvarida kuchga kirgan IAP YTTBning strategiyalari, siyosatlari va amaliyotlarini 
yaxshiroq tushunish va bilishga ko‘maklashish uchun manfaatdor tomonlarga ma’lumotlarni ochiqlash 
bilan birga maslahatlashuvlar tartibini belgilab beradi. YTTB veb-saytidan qanday maʼlumotlar olish 
mumkinligini bilish uchun Axborotdan foydalanish siyosati sahifasiga oʻting. 
 
Muayyan savollaringizni YTTBning maʼlumot soʻrovi orqali yuborishingiz mumkin. 

 
Loyihalar bilan bog‘liq shikoyatlarni ko‘rib chiqish mexanizmi (IPAM) 
Agar jismoniy yoki yuridik shaxslarning ekologik-ijtimoiy sohadagi yoki axborotni oshkor qilish borasidagi 
xavotirlarini (masalan, loyiha darajasida mijozlar tomonidan yaratilgan shikoyatlar mexanizmi yoki Bankning 
amaliyot boshqaruvi bilan bevosita o‘zaro aloqa qilish orqali) qanoatlantirishga bo’lgan urinishlari samarasiz 

https://www.ebrd.com/news/publications/policies/environmental-and-social-policy-esp.html
mailto:compliance@ebrd.com
https://www.ebrd.com/what-we-do/strategies-and-policies/access-to-information-policy.html
https://www.ebrd.com/eform/information-request


 

  

 

bo‘lsa, ular YTTBning hisobdorlik mexanizmi ya’ni loyihalar bilan bog‘liq shikoyatlarni ko‘rib chiqish 
mexanizmi yordamida (IPAM) o‘zlarining o‘sha xavotirlarini bildirishlari mumkin. 
 
Loyihalar bilan bog‘liq shikoyatlarni ko‘rib chiqish mexanizmi (IPAM), arizachilarning fikriga ko‘ra, zarar 
yetkazishga ulgurgan yoki kelajakda zarar yetkazishi mumkin bo‘lgan loyihaning muammolarini mustaqil 
ravishda baholaydi. Ushbu mexanizmning vazifalari quyidagilardan iborat: - ekologik-ijtimoiy va axborotni 
oshkor etish bo‘yicha muammolarni hal qilish uchun loyiha ishtirokchilari o‘rtasidagi o’zaro aloqalarni 
o‘rnatish va muloqotlarni olib borish; - Bank tomonidan ishlab chiqilgan Ekologik va ijtimoiy siyosat 
talablariga, shuningdek loyihaga oid tegishli Axborotdan erkin foydalanish siyosati qoidalariga rioya qilinishini 
baholash; - zarurat tug‘ilganda, ushbu mezonlarga rioya qilmaslik holatlarini bartaraf etish, kelgusida Bank 
tomonidan ularni buzish holatlariga nisbatan ko‘riladigan choralarini ko‘zda tutish. 
 
IPAM va uning vakolatlari haqida batafsil maʼlumot olish, koʻrib chiqilishi kerak boʻladigan shikoyatlarni 
joʻnatish uchun Loyihalar bilan bog‘liq shikoyatlarni ko‘rib chiqish mexanizmi vebsaytiga kirishingiz yoki 
tavsiyalar olish hamda IPAM haqida qoʻshimcha maʼlumot olish va shikoyat joʻnatish uchun  ipam@ebrd.com 
electron pochta orqali biz bilan bogʻlanishingiz mumkin. 
 
 

https://www.ebrd.com/news/publications/policies/environmental-and-social-policy-esp.html
https://www.ebrd.com/what-we-do/strategies-and-policies/access-to-information-policy.html
https://www.ebrd.com/eform/IPAM/Request_form
https://www.ebrd.com/eform/IPAM/Request_form
https://www.ebrd.com/project-finance/independent-project-accountability-mechanism.html
mailto:ipam@ebrd.com

